
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

বটজটার দোলন ।
৭




বটের শিকড়ে রাখি টোকা আর বাড়ী

দোল খাইবারে সবে করে তাড়াতাড়ি;

যে যার দোলনা চাপি খাইতেছে দোল,

পায়ে পায়ে ঠেলাঠেলি, বুকে বুকে কোল;

কালু মাথে টুসি দিয়া দুলেছে কানাই,

ফিরিবার কালে কালু তারে ছাড়ে নাই।

জটির জটার গেরো গিয়াছে খুলিয়া

এক জটা এক হাতে রহিল ঝুলিয়া,

তল দেশে তটিরাম করয়ে বিহার;

তটির কাঁধেতে জটি হৈল সওয়ার।

করতালি দিল যারা ছিল তল-দেশে,

দোলনায় ছিল যারা উঠে সব হেসে;

চট চটি করতালি, খল খল রোল,

দমকে দোলনা পরি দিল তাহে দোল।

বড় বড় বট শাখা দুলিতে লাগিল,

থমকি থমকি পাতা সিহরি উঠিল।
সুবাস বহিল বায়ু সুধীর লহরী,

ছায়িল শাখীর গায়ে সর সর করি;

সরোবরে তরতর করে নীল জল;

কাঁপিল কমল-পাতা, কলমীর দল;

